
Katu Mapising Mapistaqu

Maag dau ka mailantangus bunun a, masamu galmang ihaan
madadaingaz siin duma bunun tu tanangaus labanasgat babazbaz. Nii dau
amin magqtu tusmuav babazbaz. Aupa na ansumal i madadaingaz, na
pingkaz’av i duma bunun, na ka’amak amin minkaz’av. Maaqg dau ka asu
una maibunun dau, maqtu pababazbaz i mita bunun. Aupa tis’uni tu mastaan
aingkun tu makuniv tu tapungulus. Isbazbaz amin a galinga, uka’an i
kaiz’avan haan mita bunun, uka’an i sinisnisan ihaan bunun tu tanangaus,
kulutun gana bunun inaita ma’ma ka a, niin aingka magtu pababazbaz mita
bunun saulaupakadau.

Tupa dau ka madadaingaz tu: “Maaq a bunun i silalaluan bazbaz a,
amin tu mapusaksak a, na minmaza’za’ dau. Aupa minputuq dau inaita ka
ma’maa. Pagpun asa dau tu mananulu bazbaz, nii dau ka galinga galmangun
isbazbaz ispatan’a ki duma bunun. Kaupa dau sia na is’pinsihal i bunun tu
galinga siin na ispintamasaz i bunun tu galingaa maqtu isbazbaz.”

Qabasang a, maaq dau ka minudaanin tu bununa a, anatupa tu matazin

aingka, malmaluskunang dau aingka mita migumisang tu bunun. Muga dau

tu maaq a matazin tu bununa a, ihaan dau aingka patsabungan mal’uu tu
tastubuan. Tastubuanin a, musugais aingka munhaan mailumagq intaa
taluskun i inaita tastulumag miqumis tu taltiun. Aaupa talmadiain aingka
nitu minaun i gaising a, maaqg i panalumagin a, kaipangkaipang aingka
kikilim i nakaunun intaa. Amugis pavaian gana tastulumaqg a kakaunun,
Mapising dau ka tastulumaq bunun bazbaz. Muga dau aingka mitsaugzang.
Aupa pavai’anin i gqaising. Mahau dau ka pinilumaqga, tupa dau ka
pinilumaga tu: “Ka’in amu mugna minsuma mulumaq ti, aupa musga amu
mapin’uka kakaunun naam.” Minkaz’av dau ka minudaanin tu bununa tan’a,
matingsakun amin aingka maisnadiip mudaan, munsugais munhaan
patsabungan ta. Paisnatudiip aingka niin mususugis mulumaq
saulaupakadau. Tis’uni tu maaq a pinilumaga nitu mapising bazbaz intaa a,

paiskatudiipin aingka niin pavai’an i gaising.

